Inuussutissarsiomermut Aatsitassanullu Naalakkersuisoq
Naalakkersuisoq for Erhverv og Réstoffer

GOVERN Mr_?\i'—f OF GREENLAND

Inatsisartunut ilaasortaq Mariane Paviasen, Inuit Ataqatigiit

Kuannersuit pillugu § 37 naapertorlugu apeqquteqaammut nr. 004-2021-mut

akissut

Kuannersuit kiisalu VSB-mut nassuiaat pillugit Inatsisartut suleriaasianni § 37,

imm. 1 naapertorlugu, Naalakkersuisunut apeqqut matuma kingulianiittoq
saqqummiuppat, taannalu matumuuna akissuteqarfigineqarpoq.

1. Dansk National Center for Miljo og Energi-p (DCE-P) Kuannersuarni
aatsitassarsiorniarluni suliniuteqartup GML-p VSB-rapportiliaannut
(Inuiaqatigiinnut piujuartitsisussamik ilnaqutaasumik
sunniutaasussanik nalilersuinermut nassuiaammut missingiut)
kingullermut immikkut ilisimasalittut naliliinerat takujumavara.

AKkissut:

DCE - Nationalt Center for Milje og Energi Aatsitassanik
Suliassaqarfinnut Avatangiisinut Aqutsisoqarfimmut ilisimatuussutsikkut
siunnersuisartuuvoq  arlaannaannulluunniit  attuumassuteqanngitsoq,
taamaattumillu Naalakkersuisut suliakkiinerisigut taamaallaat VVM-mut

nassuiaammut isummersorluni.

DCE maannamuugallartoq VSB pillugu tusarniaanermut
akissuteqaateqanngilaq, kisianni innuttaasut soqutigisaqartullu allat
tamaasa assigalugit tusarniaanermut najoqqutassanut
pissarsiarineqarsinnaasunut tusarniaanermut akissuteqaateqarnissamut
periarfissaqarluni. Tusarniaanermut akissuteqaatit tamarmik
tunniunneqareerneranni sapinngisamik piaartumik tamanut

saqqummersinneqassapput.

